
Polisi Privasi ini dirangka untuk mematuhi syarat-syarat Akta Perlindungan Data Peribadi 2010 dan 

Akta Perlindungan Data Peribadi (Pindaan) 2024 (secara kolektif "Akta"). Untuk tujuan Polisi Privasi ini, 

"data peribadi" akan bermaksud sebagaimana dinyatakan kepadanya dalam Akta, ungkapan “kami”, 

“kita” dan “Kumpulan SDB” akan termasuk Selangor Dredging Berhad dan anak-anak syarikat, syarikat-

syarikat berkaitan dan syarikat-syarikat gabungannya dan ungkapan “anda” merujuk kepada anda 

sendiri termasuk orang-orang yang diwakili oleh anda, pelanggan, pelawat dan pengguna laman web 

ini. 

Polisi Privasi ini menyatakan bagaimana Kumpulan SDB mengguna dan melindungi sebarang data 

peribadi yang anda sediakan kepada Kumpulan SDB sama ada secara elektronik atau sebaliknya 

melalui Laman Web ini atau secara langsung kepada Kumpulan SDB. Sebagai pengawal data, kami 

berhasrat untuk memberi kepastian kepada anda bahawa kami menghormati privasi anda dan adalah 

komited untuk mengekal, mematuhi dan melindungi kerahsiaan data peribadi anda. Subjek data ialah 

orang yang datanya sedang diproses oleh pengawal data. 

Polisi Privasi ini tidak dihasratkan untuk, tidak juga ia membentuk sebarang hak kontraktual walau apa 

sekalipun atau mana-mana hak undang-undang yang lain, tidak juga ia membentuk sebarang obligasi 

ke atas Kumpulan SDB berhubung dengan mana-mana pihak lain atau bagi pihak mana-mana pihak. 

Kumpulan SDB berhak untuk meminda Polisi Privasi ini dari masa ke masa tanpa notis terlebih dahulu 

bagi menunjukkan perubahan dalam undang-undang terpakai, perniagaan atau Laman Web kami. 

Dengan yang demikian, anda haruslah menyemak Polisi Privasi ini secara berkala bagi memastikan 

agar anda biasa dengan ungkapan-ungkapannya. Sekiranya perubahan material dibuat kepada Polisi 

Privasi, kami akan memaklumkan kepada anda dengan menempatkan notis pada Laman Web ini. 

 

 

1. DATA PERIBADI YANG DIKUMPUL 

1.1 Data peribadi bermaksud sebarang maklumat yang diproses yang berkaitan dengan subjek data, 

yang dikenal pasti atau boleh dikenal pasti daripada maklumat dalam milikan pengawal data. Data 

Peribadi yang Kumpulan SDB kumpulkan termasuk:- 

a. apa-apa maklumat yang dikumpul atau diperoleh seperti nama anda, alamat e-mel, nombor 

telefon, alamat rumah, tarikh lahir, nombor kad pengenalan pendaftaran negara, nombor 

pasport, pekerjaan, butir-butir perbankan anda dan lain-lain maklumat peribadi tertentu yang 

disediakan kepada mana-mana ahli Kumpulan SDB; 

b. apa-apa maklumat yang dikumpul atau diperoleh melalui apa sahaja cara termasuk apabila 

anda mendaftar atas talian melalui Laman Web ini atau melalui pautan yang disediakan oleh 

kumpulan SDB, yang mungkin termasuk data peribadi seperti nama dan butir-butir untuk 

menghubungi anda; 

c. kandungan apa-apa borang dalam bentuk elektronik atau sebaliknya yang anda mungkin 

hantar melalui e-mel atau melalui mana-mana cara lain yang bermaksud untuk meminta kami 

menyediakan perkhidmatan atau maklumat, atau untuk mengambil apa-apa tindakan; 

d. maklumat yang diserahkan sekiranya anda mengambil bahagian dalam tinjauan atau 

pertandingan kami yang dianjurkan oleh mana-mana ahli Kumpulan SDB melalui atas talian 

atau sebaliknya; 

e. sebarang pesanan atau ulasan yang anda serahkan melalui Laman Web ini, yang mungkin 

termasuk data peribadi seperti nama, alamat e-mel dan nombor telefon; dan 

f. maklumat peribadi yang dikumpul apabila anda menghantar butir-butir diri anda atau 

permohonan kepada kami bagi pertimbangan pekerjaan. 

1.2 Data biometrik bermaksud sebarang data peribadi hasil daripada pemprosesan teknikal yang 

berkaitan dengan ciri fizikal, fisiologi atau tingkah laku seseorang dan termasuk data peribadi yang 

diproses untuk pengecaman muka, pengesahan cap jari, pengecaman suara dan analisis retina. 

Sebarang pengumpulan data biometrik adalah dengan persetujuan anda. 

2. KEBENARAN DAN TUJUAN PENGUMPULAN 

2.1 Dengan menyediakan apa-apa sahaja daripada data peribadi anda kepada Kumpulan SDB sama 

ada atas talian atau sebaliknya, anda mengesahkan bahawa anda telah membaca, memahami dan 

bersetuju dengan Polisi Privasi kami dan anda memberi kebenaran kepada pengumpulan, pengekalan 

dan penggunaan data peribadi anda oleh kami bagi mana-mana daripada tujuan-tujuan berikut : 

a. memenuhi obligasi-obligasi kontraktual dalam menghantar produk dan/atau perkhidmatan kami 

dan/atau memenuhi arahan anda dan menyediakan kepada anda dengan perkhidmatan di 

bawah mana-mana perniagaan Kumpulan SDB; 

b. memproses permohonan anda bagi membeli produk kami di bawah mana-mana pembangunan 

hartanah Kumpulan SDB dan/atau lain-lain perniagaan; 

c. pemasaran produk dan/atau perkhidmatan dan menghantar sebarang bahan iklan dan/atau 

promosi kepada anda melalui apa-apa kaedah komunikasi termasuk tanpa batasan panggilan 

telefon, khidmat pesanan pendek, perkhidmatan pos, e-mel atau sekiranya anda telah 

melengkapkan kotak kebenaran dalam Borang Pendaftaran & Inkuiri Hartanah, Borang 

Pemajakan dan Borang Maklumat Korporat & Kerjaya yang terdapat pada Laman Web ini; 

d. menjalankan penyelidikan ke atas perancangan, produk, barangan, perkhidmatan, 

keselamatan dan pengujian bagi mana-mana Kumpulan SDB; 

e. memaklumkan anda mengenai tawaran istimewa, produk dan/atau perkhidmatan semasa dan 

masa hadapan yang kami pertimbangkan mungkin demi kepentingan anda dan bagi kemas 

kini dan promosi serupa melalui Surat Berita kami; 

f. melaksanakan kajian statistik dan analisis mengenai kepentingan dalam dan penggunaan 

beberapa seksyen dalam Laman Web ini; 

g. tujuan-tujuan yang berhubung kait dengan operasi, pentadbiran, pembangunan atau 

penambahbaikan perniagaan Kumpulan SDB dan/atau Laman Web ini; 

h. di mana diperlukan oleh undang-undang, di mana kami menimbangkan bahawa penggunaan 

atau penzahiran sedemikian adalah perlu bagi memberi maklum balas kepada apa-apa 

tuntutan atau proses undang-undang, atau di mana Kumpulan SDB mensyaki bahawa fraud 

(penipuan) atau kegiatan menyalahi undang-undang telah, sedang atau mungkin terlibat; 

i. membuat penzahiran tertentu sebagaimana mungkin diperlukan bagi apa-apa tujuan di atas 

atau oleh undang-undang; 

j. di mana anda telah menyediakan butir-butir diri anda untuk menimbangkan anda bagi apa-apa 

pekerjaan yang mungkin timbul dalam Kumpulan SDB, dan sekiranya terpakai, terma-terma 

dan syarat-syarat pekerjaan anda; dan 

k. menjalankan kajian bagi mengawasi inisiatif-inisiatif perekruitan/pengambilan pekerja 

Kumpulan SDB. 

2.2 Sila ambil perhatian bahawa jika sekiranya data peribadi yang dibekalkan tidak mencukupi, atau 

mana mana Kumpulan SDB tidak berpuas hati dengannya maka permohonan atau permintaan anda 

kepada Kumpulan SDB bagi mana-mana tujuan di atas di bawah fasal 2.1 mungkin tidak akan diterima 

atau tidak akan diambil tindakan ke atasnya. 

3. PENZAHIRAN 

3.1 Anda juga memberi kebenaran bahawa data peribadi anda boleh dizahirkan dan dipindahkan 

diantara Kumpulan SDB yang mungkin termasuk pemindahan kepada mana-mana bahagian Kumpulan 

SDB yang lain dalam bidang kuasa yang berbeza. Selain daripada individu dan entiti tersebut yang 

disenaraikan dalam fasal 3.2, data peribadi anda tidak akan dizahirkan oleh Kumpulan SDB kepada 

mana-mana pihak luar, melainkan kami mendapat kebenaran anda, atau dalam keadaan-keadaan 

tertentu, untuk menzahirkan kepada kerajaan atau lain-lain pihak berkuasa bagi menghalang atau 

mengesan jenayah, atau untuk tujuan siasatan atau bagi pematuhan dengan sebarang undang-undang 

atau perintah mahkamah yang lain. Dalam keadaan sedemikian, kami mungkin tidak akan dapat 

meminta kebenaran anda untuk memaklumkan dan/atau daripada memberitahu anda bahawa notifikasi 

tersebut telah pun dibuat. 

3.2 Data peribadi disediakan oleh anda mungkin akan dizahirkan oleh Kumpulan SDB kepada: 

a. Mana-mana satu atau lebih ahli Kumpulan SDB 

b. Ejen dan Kontraktor Kumpulan SDB yang bertindak bagi pihak kami 

c. Mana-mana institusi kewangan yang berkenaan 

d. Mana-mana orang yang dirujuk yang butir-butir dirinya disediakan oleh anda, bagi menentusah 

atau memperoleh maklumat tambahan termasuk institusi pendidikan, majikan semasa/bekas 

majikan 

e. Agensi Rujukan Kredit 

f. Penyedia Perkhidmatan Pihak Ketiga (termasuk pengurusan Laman Web ini), bagi keperluan 

operasi, pentadbiran dan pembangunan Kumpulan SDB 

g. Juruaudit, peguam, penasihat profesional, pengutip hutang, jurubank, syarikat-syarikat 

pengiklanan, agensi-agensi pengambilan pekerja, penyelidik, perkhidmatan utiliti dan 

keselamatan untuk mengguna, menzahir, memegang, memproses, menyimpan atau 

memindah data peribadi tersebut untuk fasal 2.1 di atas dan bagi pihak Kumpulan SDB. 

3.3 Setiap daripada pihak-pihak di atas, selain daripada Pembuat-pembuat Peraturan dan orang-orang 

yang dirujuk anda, adalah terikat sama rata oleh kewajipan kerahsiaan kepada SDB berhubung dengan 

semua maklumat yang dizahirkan kepada mereka. 

3.4 Kumpulan SDB menggunakan dan menzahirkan maklumat agregat yang tidak mengenal pasti 

keperibadian yang dikumpul melalui Laman Web ini sebagai sebahagian daripada proses Kumpulan 

SDB untuk sentiasa menambah baik Laman Web ini dan/atau perniagaan Kumpulan SDB. 

 

4. KESELAMATAN 

4.1 Kami telah melaksanakan prosedur-prosedur fizikal, elektronik dan pentadbiran yang sewajarnya 

bagi melindungi dan membantu mengelakkan akses, penzahiran, kerugian, penyalahgunaan yang tidak 

dibenarkan dan untuk memastikan integriti data. 

4.2 Semua langkah berjaga-jaga yang munasabah telah diambil bagi menjamin data peribadi anda 

tetapi kami tidak menjamin bahawa maklumat anda tidak akan dizahirkan dalam cara yang tidak selaras 

dengan Polisi Privasi ini disebabkan oleh tindakan tidak dibenarkan atau menyalahi undang-undang 

pihak-pihak ketiga dalam melanggar undang-undang sedia ada atau polisi-polisi Kumpulan SDB. 

 

5. PENYIMPANAN DAN PENGEKALAN DATA PERIBADI 

5.1 Data peribadi anda akan disimpan sama ada dalam salinan keras di pejabat-pejabat Kumpulan 

SDB atau disimpan dalam server yang terletak di Malaysia dan dikendalikan oleh Kumpulan SDB atau 

penyedia-penyedia perkhidmatannya. 

5.2 Mana-mana data peribadi yang dibekalkan oleh anda akan disimpan oleh Kumpulan SDB selagi 

diperlukan bagi pemenuhan tujuan-tujuan dinyatakan dalam fasal 2.1 di atas atau diperlukan untuk 

memenuhi keperluan undang-undang, peraturan, perakaunan atau untuk melindungi kepentingan 

Kumpulan SDB. Secara umumnya, tempoh penyimpanan maksimum adalah 7 tahun. 

5.3 Kumpulan SDB tidak menawarkan sebarang kemudahan atas talian kepada anda bagi memadam 

data peribadi anda yang dipegang oleh Kumpulan SDB. 

5.4 Kumpulan SDB mengambil langkah-langkah munasabah bagi melindungi data peribadi anda 

daripada penyalah gunaan dan kerugian dan daripada akses, pengubahsuaian atau penzahiran yang 

tidak dibenarkan. 

6. DATA KOMUNIKASI ATAU PENGGUNAAN 

6.1 Melalui penggunaan anda perkhidmatan telekomunikasi bagi mengakses Laman Web ini, data 

komunikasi anda (sebagai contoh Alamat Protokol Internet) atau data penggunaan (sebagai contoh 

maklumat mengenai permulaan, akhir dan tahap setiap akses, dan maklumat mengenai perkhidmatan 

telekomunikasi yang anda telah akses) secara teknikalnya dihasilkan dan mungkin boleh dipercayai 

berkait dengan data peribadi. 

6.2 Selagi timbulnya keperluan yang mendorong, pengumpulan, pemprosesan dan pengunaan data 

komunikasi atau penggunaan anda akan berlaku dan akan dilaksanakan selaras dengan rangka kerja 

undang-undang perlindungan privasi data yang terpakai. 

 

7. KERAHSIAAN 

7.1 Data Peribadi dipegang oleh Kumpulan SDB akan dipastikan rahsia selaras dengan Polisi Privasi 

mengikut Akta. 

7.2 Sebarang soalan, ulasan, komen, cadangan atau maklumat selain daripada data peribadi yang 

dihantar atau ditempatkan dalam Laman Web ini, atau mana-mana bahagian daripada Laman Web 

ini oleh pelawat-pelawat akan dianggap telah disediakan secara sukarela kepada Kumpulan SDB 

atas dasar ketidakrahsiaan dan bukan proprietari. 

7.3 Kumpulan SDB berhak untuk mengguna, menghasilkan semula, menzahir, menghantar, menerbit, 

menyiar dan/atau menempatkan di mana-mana, maklumat sedemikian secara bebas sebagaimana 

dinyatakan dalam fasal 3.2 di atas. 

 

8. HAK AKSES KEPADA DATA PERIBADI 

8.1 Di bawah Akta, anda mempunyai hak akses kepada data peribadi anda yang dipegang oleh 

Kumpulan SDB dengan membayar yuran yang ditetapkan dan untuk meminta pembetulan data peribadi 

yang tidak tepat, tidak lengkap, mengelirukan atau tidak dikemaskinikan. 

8.2 Sekiranya anda mempunyai sebarang soalan berkaitan dengan Polisi Privasi ini atau sekiranya 

anda ingin meminta akses kepada atau membetulkan data peribadi anda atau sekiranya anda ingin 

menarik balik kebenaran anda kepada Kumpulan SDB bagi memproses data peribadi anda untuk tujuan 

sebagaimana dinyatakan dalam fasal 2.1 di atas atau bagi pemindahan data peribadi anda kepada 

pihak-pihak dinyatakan dalam fasal 3.2 di atas, anda boleh menghantar permintaan anda secara 

bertulis kepada alamat berikut: 

Orang Yang Dihubungi: 

Pegawai Perlindungan Data  

Selangor Dredging Berhad  

18th Floor, West Block, Wisma Golden Eagle Realty  

142-C, Jalan Ampang, 

50450 Kuala Lumpur,  

Malaysia  

E-mel: personaldata@sdb.com.my   

Tel: 03-2161 3355  

 

8.3 Kumpulan SDB berhak untuk mengenakan fi yang berpatutan kepada anda untuk pemprosesan 

sebarang permintaan akses data. 

8.4 Sebagai subjek data, sila maklumkan kepada kami sekiranya terdapat sebarang perubahan butiran 

peribada anda melalui e-mel yang dinyatakan dalam fasal 8.2 di atas.   

9. PEMINDAHAN DATA  

9.1 Anda boleh, sebagai subjek data, meminta pengawal data untuk memindah data peribadi anda 

kepada pengawal data lain pilihan anda secara langsung dengan memberikan notis secara bertulis 

melalui cara elektronik kepada pengawal data di personaldata@sdb.com.my    

9.2 Permintaan untuk  pemindahan data yang dirujuk dalam fasal 9.1 di atas adalah tertakluk kepada 

kebolehlaksanaan teknikal dan keserasian format data. 

10. PELBAGAI 

10.1 Sekiranya terdapat sebarang percanggahan antara versi Bahasa Inggeris dan versi Bahasa 

Malaysia polisi ini, terma versi Bahasa Inggeris ini akan diutamakan. 

***************************************** 

(Baki halaman ini sengaja dibiarkan kosong) 


